
SMMTC ONLINE: Tuntutan zaman yang semakin mencabar telah membuka mata para 
pelajar tentang betapa pentingnya  teori dan amali berjalan serentak. Berikutan itu, 
seramai 60 orang pelajar Asas Penyiaran, Program Ijazah Sarjana Muda Teknologi Media 
dengan Kepujian, Jabatan Teknologi Multimedia, Pusat Pengajian Teknologi Multimedia dan 
Komunikasi, Universiti Utara Malaysia (UUM)  telah diperkenalkan dan didedahkan dengan 
kerja-kerja amali di Radio Kampus Uniutama.fm yang terletak di bangunan Pusat Budaya 
dan Seni (PBS), UUM. 
 
Menurut Pengarah PBS, Encik Huzaidy Hj.Hussain, studio radio ini boleh digunakan oleh 
semua pelajar bidang penyiaran sama ada untuk  menyiapkan kerja kursus mahupun 
latihan bagaimana kaedah mengendalikan  studio radio.  
 
“Semua pelajar jangan lepaskan peluang yang ada, kakitangan PBS sedia memberikan 
bantuan dari segi teknikal dan nasihat mengenai peralatan di studio ini,” tambahnya. 
Seterusnya beliau berkata, pihaknya telah menyusun jadual untuk pelajar-pelajar bidang 
penyiaran bertugas sebagai deejay dan penerbit yang mengendalikan siaran. Beliau juga 
berkata, semua siaran adalah disiarkan secara online melalui 
http://www.ustream.tv/channel/uniutamafm dan telah pun beroperasi hingga sekarang. 
Stesen ini boleh didengari hari Ahad hingga Rabu (9.00 pagi hingga 5.30 petang) dan 
Khamis (9.00 pagi hingga 4.00 petang). 
 
Encik Mot Madon selaku pensyarah Asas Penyiaran dan Penerbitan Radio Online rasa 
begitu terharu dan sangat-sangat berterima kasih kepada pihak PBS yang memberikan 
peluang yang begitu berharga ini kepada semua pelajarnya. 
 
 
Habis. 

